
Ministarstvo vanjskih poslova

_— & / ral :
Br. (¢ /] ‘// v Podgorica, 9. mart 2018. godine

PLATFORMA

za udesSée ministra vanjskih poslova prof. dr Srdana Darmanovica na
sastanku ministara vanjskih poslova Zapadno-balkanske Sestorke i
Ministarskoj konferenciji Fonda za Zapadni Balkan u Sarajevu, 16. marta
2018. godine

Na poziv ministra vanjskih poslova Bosne i Hercegovina Igora Crnadaka, ministar
vanjskih poslova Crne Gore, prof. dr Srdan Darmanovi¢ ucestvovace na sastanku
defova diplomatija zemalja Zapadno-balkanske Sestorke (WB6) i Ministarskoj
konferenciji zemalja &lanica Fonda za Zapadni Balkan (WBF) koji se, u okviru
bosanskohercegovackog predsjedavanja inicijativama, odrZavaju u Sarajevu, 16.
marta 2018. godine.

Zapadno-balkanska Sestorka (WB6)

WB6 je pokrenuta na osnovu ideje da se zemlje Zapadnog Balkana u periodu do
pristupanja EU intenzivnije povezu, te da se na taj nacin podstakne ekonomski razvoj
i rast, u prvom redu kroz infrastrukturno povezivanje i podsticanje investicija, a
takode i kroz uskladivanje regulatornih politika u oblasti saobracaja i energetike, kao i
programa saradnje u oblasti mladih, nauke i obrazovanja i drugih oblasti. Inicijativa
treba da doprinese ja¢anju dobrosusjedskih odnosa i procesu pomirenja u regionu,
kao i da pokaze politicku zrelost i kapacitet zemalja regiona da same iniciraju i
sprovode aktivnosti od zajedni¢kog interesa. Na taj nacin ¢e se pozitivho doprinijeti
ukupnom evropskom integracionom procesu.

Ideja okupljanja zemalja Zapadnog Balkana potekla je nakon neformalnog sastanka
Sefova diplomatija Zapadnog Balkana sa tadaSnjim Komesarom za prosirenje S.
Fileom i generalnim sekretarom Savjeta za regionalnu saradnju G. Svilanovi¢em u
Strazburu, aprila 2013. Crna Gora je preuzela ulogu koordinatora u procesu razvoja
koncepta unapredenja regionalne saradnje sa ciljem brZe evropske integracije regiona
Zapadnog Balkana. Svoje ideje Crna Gora je izloZila u Non paper-u koji je bio polazna
osnova za dijalog o konkretnim i prihvatljivim vidovima saradnje Sest drzava pod
okriljem inicijative koja je nazvana WB6.

Sastanak ministara vanjskih poslova WB6

Glavne teme ministarskog sastanka u Sarajevu bice Strategija za ,Kredibilnu
perspektivu prosirenja za pojacan angazman EU sa Zapadnim Balkanom®, status

realizacije zakljut¢aka sa samita lidera EU i ZB koji je odrzan prosle godine u Trstu,
kao i priprema za Samit u Londonu (9. i 10. jula o0.g.) sa fokusom na Regionalni
ekonomski prostor (REA), Agendu povezivanja i definisanje drugih prioriteta za
predstojeci Samit.

Uceéée na sastanku ée, pored ministara vanjskih poslova Zapadnog Balkana, uzeti i
generalni sekretar Savjeta za regionalnu saradnju (RCC), predstavnici Evropske
komisije i koordinator julskog Samita.

Uzimajuéi u obzir znadaj predstojeCeg Samita drzava Zapadnog Balkana u okviru
Berlinskog procesa u Londonu u julu ove godine, sastanak ministara vanjskih poslova
WB6 je prilika da se potvrdi posvecenost jacoj regionalnoj saradnji, ocijeni progres u
sprovodenju zakljuéaka sa prosiogodi$njeg Samita, kao i da se razmijene videnja o
evropskoj perspektivi zemalja regiona. Posebno ce biti rije¢i o oekivanjima od Samita
u Londonu kao i nastavku podrske EU zemljama Zapadnog Balkana u oblasti
infrastrukturnih projekata i ekonomskog osnaZivanja regiona, Sto predstavlja
preduslov ekonomskog rasta i smanjenja nezaposlenosti.

Na toj liniji, na sastanku je planirano usvajanje Zajednitke izjave ministara vanjskih
poslova, kojom ¢e se potvrditi posvecenost EU i zemalja WB6 Berlinskom procesu i
implementaciji Viegodi$njeg akcionog plana za regionalni ekonomski prostor zemalja
ZB, Agendi povezivanja, digitalizaciji, kao i partnerski pristup kad je rije€ o
bezbjednosti, borbi protiv organizovanog kriminala, terorizma, nasilnog ekstremizma,
upravljanja granicama i migracijama.

Fond za Zapadni Balkan (WBF)

WBF je inaugurisan u septembru 2017. iako njegov Sekretarijat nezvanicno
funkcioniSe od potpisivanja Deklaracije o osnivanju WBF u novembru 2015. Razlog
¢ekanja za ozvanienje rada su bile spore procedure ratifikacije osnovnih dokumenata
za njegovo osnivanje u pojedinim zemljama Clanicama.

WBF ¢ini Sest zemalja: Crna Gora, Srbija, Albanija, Makedonija, Bosna i Hercegovina i
Kosovo. Fond je u tzv. "regionalnom vlasnistvu" jer je prvi, i za sada jedini,
mehanizam koji je nastao na osnovu dogovora ministara vanjskih poslova.

Misija Fonda je razvoj tjeSnje saradnje izmedu zemalja Zapadnog Balkana i olakSanje
integrativnih procesa kroz projektne aktivnosti u oblastima kulturne saradnje, naucne
razmjene, istraZzivanja, obrazovanja, odrzivog razvoja i pitanja mladih.

Sjediste Sekretarijata WBF je u Tirani. Izvrdni direktor je albanski diplomata Derd
Mura, kojem je trogodisnji mandat poeo 1. oktobra 2017. Albanija je predsjedavala
Fondom od osnivanja do kraja prodle godine, a aktuelni predsjedavajuci je Bosna i
Hercegovina.

BudZet WBF je 180.000 eura, a godiénja kontribucija zemalja osnivaCa podijeljena je
ravnomjerno i iznosi 30.000 eura. Medunarodni viSegradski fond izdvaja znacajna



finansijska sredstva za ekspertsku i logisticku podrSku radu Sekretarijata. Naime, sam
WBF je nastao po ugledu i uz podrsku Medunarodnog viSegradskog fonda i zemalja
Viegradske grupe, koja je ideju o stvaranju projektno-orjentisanog mehanizma na
Zapadnom Balkanu inicirala 2012. godine.

Jedina aktivnost WBF je bio nedavno zavrieni poziv za finansiranje projektnih
prijedloga u ukupnoj vrijednosti 230.000 eura, odnosno 12.000 eura za pojedinacne
projekte. Rezultati poziva jo$ uvijek nisu zvaniéni, a Crna Gora je aplicirala sa 26 od
ukupno 351 podnijeta prijedloga.

Ministarska konferencija WBF

Crnogorski $ef diplomatije prof. dr Srdan Darmanovi¢ uestvovace na Ministarskoj
konferenciji WBF zajedno sa kolegama iz Albanije, Bosne i Hercegovine, Kosova,
Srbije | Makedonije. Na sastanku ¢e ucestvovati i izvrsni direktor Fonda.

Ministri ¢e razmijeniti midljenja o dosadasnjem radu Fonda, sa osvrtom na projektnu
aktivnost, kao i o znagajnom pitanju duplog uveéanja godisnjih kontribucija za budzet
Sekretarijata. Na sastanku ée predstavnici WBF predstaviti Izvjestaj o aktivnostima
Fonda, sa fokusom na =zavr$eni proces evaluacije projekata i upoznati sa
preliminarnom listom najboljih projekata koji ¢e, nakon odobrenja od strane
nacionalnih koordinatora, biti finansijski podrzani.

Planirano je da ministri usvoje tzv. ,Zaklju¢ke konferencije", koji ¢e dati smjernice za
dalje aktivnosti WBF.

Znadaj uéeséa delegacije Crne Gore na ministarskim sastancima u Sarajevu

Uceéée ministra vanjskih poslova prof. dr Srdana Darmanovi¢a na ministarskim
sastancima Zapadno-balkanske Sestorke (WB6) i Fonda za Zapadni Balkan (WBF) u
Sarajevu predstavljace dobru priliku za promociju ostvarenih rezultata Crne Gore na
unutradnjem i vanjskopolitiékom planu. Na sastancima ¢e biti dodatno potvrdena
spremnost naSe zemlje za unapredenje regionalne saradnje i oCuvanje
dobrosusjedskih odnosa, te dalji progres u evropskom integracionom procesu.

Sastanak ¢e biti prilika da ministar Darmanovi¢ istakne punu posvecenost Crne Gore
regionalnoj saradnji u okviru WB6 i WBF, kao i da predstavi dosadasnje rezultate u
kontekstu integracije u EU, kao preduslova polititke i ekonomske stabilnosti regiona.

Ujedno, ministar Darmanovi¢ ¢e imati mogucnosti da se, osim sa kolegama iz regiona,
susretne i sa visokim zvaniénicima EU i sa generalnim sekretarom RCC, te razmijeni
mi$ljenja o aktuelnoj situaciji u regionu i EU, ali i bezbjednosnim i drugim izazovima
sa kojima se Evropa i svijet suocavaju.

Imajuéi u vidu kandidaturu prof. dr Igora LukSi¢a za poziciju generainog sekretara
RCC, sastanci u Sarajevu ¢e takode biti odlicna prilika za obavljanje razgovora sa
zemljama ¢&anicama Procesa saradnje u Jugoistocnoj Evropi (SEECP), u cilju
obezbjedivanja podrske naSem kandidatu.



Sastav delegacije

U delegaciji, koju ée predvoditi ministar vanjskih poslova prof. dr Srdan Darmanovic,
¢e biti:

- Milan Laki¢, ambasador Crne Gore u Bosni i Hercegovini;

- Marija Petrovi¢, Sefica Kabineta MVP;

- Ivan Ivanisevié, generalni direktor za multilateralne poslove i

- Vana Vojinovi¢, direktorica Direkcije za regionalne organizacije i inicijative
- Ivan Vuéinié, drugi sekretar u Odjeljenju za odnose sa javnoscu.

Troskove uéedcéa crnogorske delegacije na sastancima u Sarajevu snosiée organizator i
Ministarstvo vanjskih poslova.





